
************************ 
 يوه  آکاشوانی  جموں  ہے  محمد اشفاق  تے  نصرت چوہدری تيں  خبر سنُو۔

********************* 
HEADLINES 

۔ليفٹينٹ  گورنر  منوج  سنہا  نے  اج  ضلع  بڈگام  مانہہ  نشہ  مُکت  مہم  غے  تحت  ايک  پد  ياترا  مانہہ   ١
شرکت  کی۔تے ہر  گراں تے  قصبہ  اندر  ايک  پيرنٹ  برگيڈ  بنان  غو  اعلان  کيو تانجے  نشہ  نانہہ   

 روکن  خاطر  تربيت  دتی  جاسکے۔
۔وزير اعلی  عمر  عبدالله نے  اج  سيول  سيکرٹريٹ  سرينگر  مانہہ  ايک  اعلی  سطحی ميٹنگ  غی   ٢

ی  نانہہ  يقينی  بنانو  تهو۔صدارت  کی ۔جس  غو  مقصد بجٹ  مانہہ کيا  گيا  اعلانات  غی  تکميل  کار  
۔جموں کشمير  حکومت  نے  گيزيٹڈ  افسراں  واسطے  سالانہ  کارکردگی  غی  رپوٹ  نانہہ   جمع  کرن  ٣

مئی کردتی  ہے۔ 15خاطر   غی  آخری  تاريخ  
۔ جی۔او۔سی  وائٹ  نائيٹ  کاپس  نے  ضلع  ادهمپور  غا  بسنت  گڑه علاقہ  گو  دورو  کرغے حفاظتی   ۴

 معاملات  گو  جائيزو  ليو۔ 
۔محکمہ  موسميات  غی  پيشن  گوئی  غے  مطابق  جموں  کشمير  اندر  آن آلا  تہاڑا  مانہہ  موسم  عام  ۵

 طور  ور  خشک  رہن  غی  توقع  ہے۔
******************** 

LG  DRUG  ABUSE 
ليفٹينٹ  گورنر  منوج  سنہا  نے  اج  ضلع  بڈگام  مانہہ  نشہ  مُکت  مہم  غے  تحت  ايک  پد  ياترا  مانہہ   

شرکت  کی۔  جت  متی  تعداد  مانہہ  عام  شہرياں  نے  شرکت  کی  تے  نشہ  نانہہ  جڑ  تيں   ختم  کرن غا   
عزم  نانہہ  اجُاگر  کيو۔اجلاس  سنگ  خطاب  کرتا  واں جناب  سنہا  نے  کہيو  جے  تمام  شہرياں  سماجی   

کارکناں  سياسی  تے  مزہبی شخصيات  نانہہ  نشہ مخالف  مہم  نانہہ  تيز  کرنوں  وے غو  تانجے  ضلع  بهر 
مانہہ  ايک  مرج  نانہہ  ختم  کيو  جاسکے۔اس  موقع  ور  ايل  جی  موصوف نے  ہر  گراں تے  قصبہ  اندر   
برگيڈ  بنان  غو اعلان  کيو  جت  والدين  نانہہ  نشہ  گا  شروعاتی  اثرات  نانہہ  پہچانن  تے  ايک  پيرنٹ   

 اس  غے  خلاف  روک  تهام  بارے  تربيت  دتی  جے  غی۔انُہاں  نے  مزيد  اس  طرح  کہيو۔۔۔۔۔۔۔۔۔۔ 
********************** 

CM  MEETING 
وزير اعلی  عمر  عبدالله نے  اج  سيول  سيکرٹريٹ  سرينگر  مانہہ  ايک  اعلی  سطحی ميٹنگ  غی  صدارت  

گا  کليدی  اعلانات  ور  عمل  درآمد  کيو  جاسکے۔  اس  اجلاس  غو  مقصد    27-2026کی  تانجے  بجٹ   
جموں  کشمير  مانہہ  فلاحی  سکيماں  غے  ذريعے  عوام  نانہہ  فائدو  پُجان خاطر  تکميل  کاری  نانہہ  

ويلے  سرے  يقينی  بنايو  ہے۔  اس  دوران نائيب  وزير  اعلی  کابينہ  گا  تمام  وزير  وزير  اعلی  گا  مشير  
چيف  سيکرٹری  تے  انتظامی  سيکرٹری  اتُ  موجود  تها۔اس  موقع  ور  حُکام  نے  تمام  ترقياتی   

کاری  تے  ديگر  سرکاری  اقدامات  نانہہ  نچلی  سطح  ور  لاگو  کرن     پروجيکٹاں  غی  بروقت  تکميل
 نانہہ  يقينی  بنان  بارے  جائيزو  ليو  گيو۔

********************** 
JK  GOVT  APRs 

جموں کشمير  حکومت  نے  گيزيٹڈ  افسراں  واسطے  سالانہ  کارکردگی  غی  رپوٹ  نانہہ  سپيرو  پورٹل   
ور  اپلوڈ  کرن  واسطے  تاريخ  نانہہ  اگے  بدها  دتو  ہے۔  اس  سلسلہ  مانہہ  رپوٹ   اپلوڈ  کرن  غی   

اپريل  تهی ۔واضع  ره  جے  تاريخ  مانہہ  ياه    30مئی  وے  غی  جد  کہ  پرُانی  تاريخ   15آخری  تاريخ
توسيع آئی۔اے۔ايس،  آئی۔پی۔ايس،آئی۔ايف۔ايس  تے  جے۔کے۔اے۔ايس  افسراں  نانہہ  چهوڑ  غے  ديگر  تمام  
گزٹيڈ  افسراں  واسطے  وے  غی۔اعلی  حُکام  گو  کہنو  ہے  جے  تاريخ مانہہ  توسيع  گو  مقصد  شفافيت 

نانہہ جمع  کرنو  ہے۔  متعلقہ  حُکام  غو  يوه  وی  کہنو  ہے  جے  دوہرائی     تے  بہتر  طريقہ سنگ  رپوٹ
گئی  تاريخ  تون اندر  اندر  تمام رپوٹس  نانہہ  جمع  کيو  جانو  چاہيے  تانجے  کسے  وی  قسم  غی  تاخير   

 نہ  وے۔
********************** 



RAJOURI  LOCAL  BRIDGE 
راجور ی  مانہہ  ايک  اہم  ترقياتی  منصوبہ  غے  تحت  بٹالہ  مانگ  پلُ  غی  تعمير  تيزی  تيں  جاری  

کروڑ   3عشاريہ16ہے۔مارا  ضلعی  نمائنده  غے  مطابق،  يوه  پلُ  مرکزی  حکومت  غی  سکيم  غے  تحت
ميٹر  ہے۔ پلُ  غی  تکميل  تيں  بعد  شہر   160روپيہ  غی لاگت  تيں  بنايو  جارہيو  ہے  تے  اس  غی  لمبائی

غا  تقريباً ادها  حصہ  نانہہ  براه  راست  شاہراه  تيں  جوڑ  دتو  جے  غو  ،  جس  سنگ  ٹريفک  غو  دباؤ   
کہٹ  وے  غو ۔اس  تيں  علاوه  کوٹرانکہ  تے  بدهل   جيسا  دور  دراز  علاقاں  توڑی  رسائی  وی  آسان   

طور  ور  ايمرجينسی حالات  مانہہ  گورنمنٹ  ميڈيکل  کالج  راجوری  توڑی  جلد   ہو  جے  غی۔  خاص  
پُجنو  ممکن  ہو جے  گو۔  مقامی  لوکاں  نے  اس  منصوبہ  غو  خير  مقدم  کيو  ہے  تے  مرکزی  حکومت  

گو  شکريو   ادا  کيو  ہے۔  آکاشوانی  گا  خبراں  آلا  شعوبہ  سنگ  گل  کرتا  واں، ايک  مقامی  رہائشی    
 ہيما کانت  نے  طرح  کہيو۔۔۔۔۔۔۔۔۔۔۔۔ 

********************* 
GoC  BASANTGARH  VISIT 
ينٹ  جنرل  پی۔کے۔مشرا  نے  جی۔او۔سی ،  سی۔آئی۔ايف  ڈيلٹا  غے  نال  وائٹ  نائٹ  کور  غا  جی۔او۔سی  ليفٹ

اج  ضلع  ادهمپور  غا  علاقہ  مانہہ  بسنت  گڑه  غو  دورو  کيو۔اس  موقع  ور  انُہاں  نے  علاقہ  غی    
موجوده  حفاظتی  صورتحال  تے  آپريشنل  تيارياں  غو  جائيزو  ليو۔انُہاں نانہہ  فوج  غی  تعيناتی ،  نگرانی   
گا  نظام  تے  ہنگامی  حالات  تيں  نمڑن  غی  تيارياں  بارے   تفصيلاً  جانکاری  دتی  گئی۔اس  دوره  غو  

مقصد  بکه  بکه  حفاظتی  ايجنسياں  غے  بشکار    تال  ميل  نانہہ  بہتر  بنانو  تے  مجموعی  حفاظتی  نظام  
نانہہ  مزيد  مضبوط  کرنو  تهو۔  فوج  نے  اس  گل  ور  زور  دتو  کہ  مسلسل  چوکسی  تے  مشترکہ   

 کوشش  علاقہ  مانہہ  امن۔و۔استحکام  برقرار  رکهن  واسطے  نہايت  ضروری  ہيں۔ 
********************* 

JK  AGRI  TRAINS 
باغبانی  غا  شعبہ  نانہہ  مضبوط  بنان  واسطے   ايک  بڑو  قدم  چايو   جارہيو  ہے۔  شمالی  ريلوے  خراب 

ہون  آلا  پهلاں  نانہہ  ملک  غا  بکه  بکه  بازاراں  توڑی  پُجان  واسطے    ائير کنڈيشنڈ  مال  برادر  ريل    
نانہہ  شروع  کرن  ور  غور  کررہيو  ہے۔  آکاشوانی  جموں  گا    نامہ  نگار  غے  مطابق،  اس  قدم  گو  
مقصد  سيب  تے  چيری  جيسا  پهلاں  واسطے،  کولڈ  چين  نظام  نانہہ  فراہم  کرنو  ہے۔  درجہ  حرارت  
نانہہ  قابو  مانہہ  رکه   غے،  سامان  غی  ترسيل  غے  وقت،  پهل  خراب  ہون  تيں  بچيں  گا، تے  زياده   

ی  تازه  ريں  گا۔  تيز  رفتار  ريل  خدمات  غی  مدد  تيں  کسان  دور  دراز  منڈياں  توڑی  پُج  دير  توڑ
سکيں  غا۔   تے  اپنی  پيداوار  غی  بہتر  قيمت  حاصل  کرسکيں  گا۔يوه   قدم    زرعی  نظام  نانہہ  جديد   
بنان، تے  کساناں  غی  آمدنی  نانہہ  مستحکم  کرن  غی  سمت  مانہہ  ايک   اہم  پيش  رفت  منيو  جارہيو  

 ہے۔
 ٌ◌◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ********************* 

WEATHER 
جاتاں  تہاڑاں  مانہہ  ہلکی  بوندا  باندی  تے  چکهڑ  پهانڈا  توں  بعد  آن  آلا  تيہاڑاں  مانہہ  خشک  موسم   

  9مئی  توں  6غی  توقعو  کی  جارئی  ہے۔اس  سلسلہ  مانہہ  محکمہ  موسميات  نے  پيشن  گوئی  کی  ہے 
مئی  توڑی  خطہ  اندر  موسم  خشک  رہن  گا  امکان ہيں۔  اس  بارے  مزيد  معلومات  ديتا  واں  محکمہ  

 موسميات  گا  ڈائريکٹر  مختار  احمد  نے  اس  طرح  کہيو۔
*********************** 

ZOO  SPL  ARRANGEMENTS 
خطہ  اندر  بدهتاوا  درجہ  حرارت  غے  پيش  نظر  جامبو  زو  يعنی  چڑيا  گهر  نگروٹہ  مانہہ  جانوراں   

غی  بہتر   صحت  تے  آرام  نانہہ  يقينی  بنان  خاطر  خصوصی  انتظامات  کيا  گيا  ہيں۔ مارا  ضلعی  نامہ  
نگار  نے  دسيو  ہے  جے  چڑيا  گهر  انتظاميہ  نے جانوراں  نانہہ  گرمی   غی  لہر  توں  بچان  تے  ٹهنڈا  

رکهن  واسطے  پورا  زہہ  مانہہ  فوارا  نصب  کيا  ہيں اس بارے  آکاشوانی  نانہہ  معلومات  ديتا  واں   
وارڈن  امريک  سنگه  نے  دسيو  ہے  جے  روزانہ  غی  بنُياد ور   جانوراں  غی  صحت  بارے  ديکه  بهال 

مات  کيا  جارہيا  ہيں ۔  تانجے  آتا  شديد  گرم  موسم  مانہہ  جانوراں  گا  آرام  نانہہ  يقينی  تے ضروری  اقدا
بنايو  جاسکے۔  اس  بارے  مزيد  بولتا  واں  جامبو  زوو گا  وارڈن  امريک  سنگه  نے  اس  طرح   

 کہيو۔۔۔۔۔۔۔۔۔۔۔۔۔ 



************************* 
MOSQUITO  SPREAD 

موسم  مانہہ  تبديلی  غے  باعث  مچهراں  غی  تعداد  مانہہ  اضافو  ہو  رہيو  ہے  جس  غے  پيش  نظر   
ضلع  سامبہ  مانہہ  محکمہ  صحت  نے  ڈينگی  غا  پهيلاؤ  نانہہ  روکن  واسطے  ہائی  الرٹ  جاری  کيو  

ہے۔  مارا  ضلعی نامہ  نگار  غے  مطابق ،  محکمو ، ضلع  بهر  مانہہ  بيداری  کيمپ  منعقد  کررہيو  ہے ، 
تانجے  لوکاں نانہہ  مچهر  تيں  پهيلن  آلی  بيمارياں  غا  بارا  مانہہ  آگاه  کيو  جاسکے۔  ضلع  گی  ميڈيکل  
افسر  ڈاکٹر  ودهی  بهٹيال  نے  کہيو  کہ  شہری  صفائی  غو  خاص  خيال  رکهيں،  کسے  وی  جگہ  پانی  

ں ، تے  مچهر  دانی   غو  استعمال  کريں ۔انُہاں نے  لوکاں  تيں  اپيل  کی  کہ  وه  ہو شيار  نہ  جمع  ہون  دي
ريں  تے  صحت  غی  ٹيماں  غے  نال  تعاون  کريں۔رہائشياں  نانہہ  يوه  وی  مشورو،  دتو  گيو  ہے  کہ  

اگر  بخار ،  جسم  مانہہ  درد  يا  ايسی  علامات  ظاہر  ويں ،  تاں  فوراً  قريبی  صحت  مرکز  تيں  رجوع   
کريں ۔اس  بارے  مزيد  جانکاری  ديتا  واں  سی۔ايم۔او  سامبہ،  ڈاکٹر  ودهی  بهٹيال  نے  اس  طرح  

 کہيو۔۔۔۔۔۔۔۔۔۔۔ 
******************** 

